
Vilmund Jacobsen

Í løtuni hevur Sp/f Nýgerð væl at 
gera við grótlaðing. Arbeitt verður 
eitt nú í Havn, Hoyvík og í Vatns­

oyrum, og felagið hevur eisini laðing­
aruppgávu at gera í Sandavági. 

Í Havn hevur verið arbeitt í 
Dvørgastíggi, haðani viðhefta mynd 
er tikin, og her eru Adrian og Bjartur 
um at verða lidnir við uppgávuna.

Arbeiði í Hoyvík er byrjað, og tað 
er arbeiðið fyri Zarepta í Vatnsoyrum 
eisini.

Uppgávurnar, sum Sp/f Nýgerð 
hevur fyri framman, vóru nú so nógv­
ar, at Adrian Stauss fyrr í ár gjørdi av 
at seta ein ungan mann í starv.

Maðurin er 22 ára gamli fuglfir­
ðingurin, Bjartur Larsen, sum er út­
búgvin anlegsgartnari - ella gráur 
anlegsgartnari, sum tað verður rópt.

- At eg eri útbúgvin gráur anlegs­
gartnari merkir, at eg fáist mest við 
flísar og steinar. Eg havi stóran 
áhuga fyri gróti, og tí haldi eg meg 
vera rættiliga hepnan at fáa høvi at 
arbeiða saman við Adrian Stauss, 
sum er ein dugnaligur laðari.

Tað eru ikki so nógv ár síðan, at 
kendi grótlaðarin, Andrias Jacobsen, 
vanliga róptur Dia, legði Adriani lað 

á, og saman hava teir eisini loyst 
fleiri uppgávur.

Saktans meira
Adrian Stauss sigur, at tað hevur 
verið væl at gera í ár, og nakrar upp­
gávur liggja fyri framman.

- Men, fólk, sum hugsa um 
laðing, eru vælkomin at venda 
sær til mín, tí pláss er altíð fyri 
onkrari uppgávu aftrat. Hetta er 
tíðin, tá fólk hugsa um tað, sum 
er uttanfyri, men tað er ikki vist, at 
allar uppgávur neyðturviliga skulu 
loysast í summar. Tí er ikki at halda 
seg aftur, og eg arbeiði við laðing alt 
árið. Tey, ið vilja hava fatur í mær, 
kunnu ringja á tlf. 286262.

Adrian Stauss sigur, at nú ar­
beiðið í Dvørgastíggi er um at verða 
liðugt, er hetta samstundis fyrstu 
ferð, at hann hevur laðað við gróti 
úr Hundsarabotni.

- Hetta er gott grót, men tað 
er trupult at sláa, tí tað er so hart. 
Neyðugt er tí í stóran mun at laða 
steinarnar, soleiðis sum teir nú eina­
ferð eru. Eg haldi, at hetta grótið, 
sum kemur úr ymiskum økjum í Før­
oyum, hevur eitt vakurt litspæl og 
riggar óføra væl.

Hann sigur, at hann serliga hev­

ur laðað við miðvágsgróti og suður­
oyargróti, men hann heldur ikki, at 
suðuroyargrótið er so gott til dygdar.

- Men, eg fari framvegis at laða 
við tí gróti, sum viðskiftafólk ynskja, 
og tí fari eg sjálvandi eisini at laða 
við suðuroyargróti aftur.

Útbúgvin húsasmiðjur
Adrian Stauss er útbúgvin húsasmið­
jur, men hevur seinastu árini fingist 

við grótlaðing burturav. 
Síðan hann fór at laða fyri seg 

sjálvan, hevur hann verið víða um 
bæði í Eysturoy, Streymoy, Vágum 
og aðrastaðni við.

- Eg taki ein ávísan fermetraprís 
fyri at laða, men sjálvur haldi eg ikki, 
at hetta nýtist at vera ein so stór 
íløga. Tað er tann, sum eigur garðin, 
ið ger av, um arbeiðið verður kost­
naðarmikið ella ei. Ein garður nýtist 

ikki at vera so ógvuliga høgur. Tað er 
upp til eigaran sjálvan. Ein laðaður 
garður er eisini viðlíkahaldsfríur, 
og ongum nýtist at koma aftur um 
aftur. 

- Her er einki at pussa, mála ella 
í aðrar mátar at viðlíkahalda. Hetta 
er soleiðis ein eingangsíløga, sigur 
dugnaligi grótlaðarin í Leirvík.

Tað legst aftrat hjá grótlaðara
Grótlaðarin í Leirvík, Adrian Stauss, sum eigur og rekur felagið Sp/f Nýgerð, hevur 
nú fingið ein ungan mann, sum er útbúgvin gartnari, at hjálpa sær

Fyrr í ár fekk Adrian Stauss (t.h.) 22 ára gamla, Bjartur Larsen, at hjálpa sær við grótlaðing. Bjartur 
er útbúgvin anlegsgartnari og er sera glaður fyri at hava fingið møguleikan hjá Sp/f Nýgerð

Brøðurnir, Álvur og Tollakur Joen­
sen, eiga og reka maskinverk­
staðin Áway í Norðragøtu. Tá 

teir keyptu verkstaðin, byrjaðu teir við 
fáum monnum, men virksemið er nógv 
vaksið og er eitt rímiliga stórt arbeiðs­
pláss í dag við fleiri monnum í starvi.

Virksemið hjá Áway er vaksið á øll­
um økjum, og ikki minst hevur verk­
staðurin havt fleiri og fleiri uppgávur 
umborð á skipum, bátum og fóður­
flakum. 

Talan er bæði um vanligt viðlíka­
hald og skiftan av eitt nú generator­
anleggum og motorum.

Áway hevur fólk við góðum før­

leikum til nógvar ymiskar uppgávur. 
Skipavinnan, alivinnan og fiskavirkis­
vinnan í økinum hava nógvar ringvirk­
ningar við sær, og Áway hevur eisini 
eitt gott samstarv við El-Talvuvirkið 
í Norðragøtu. Hetta samstarv fevnir 
serliga um arbeiði umborð á skipum.

Áway hevur eisini samdøgurtæn­
astu til vinnuna, og hetta er neyðugt, 
tá arbeitt verður nógv umborð á skip­
um og bátum.

Nógv av tí, sum maskinverkstaðurin 
ger, fellur uttan fyri vanliga verk­
staðstíð, men á Áway eru menn tøkir, 
tá skipini eru inni - líka mikið, nær á 
samdøgninum tað er. 

Á fleiri súlum
Fyritøkan Áway stendur annars á fleiri 
súlum og umframt dagliga virksemið 
á maskinverkstaðnum og úti í økinum, 
umboðar fyritøkan eisini Hiab-kranar 
og Toyota-truckar. Harumframt hevur 
verkstaðurin dekkskift og sølu, um­
framt at fyritøkan ger alt hvs-arbeiði.

Áway hevur vælútgjørdan maskin­

verkstað, sum átekur sær alt vanligt 
smiðjuarbeiði og mekaniskar umvæl­
ingar, eitt nú av stórum bilum, bussum 
og maskinum. 

Fyritøkan hevur eisini fólk, sum 
skifta ketlar, leggja gólvhita og annars 
fremja nýgerðir, bæði á gomlum 
og nýggjum bústøðum, eins og 
fyritøkan eisini ger hvs-arbeiði, bæði 

fyri privatfólk og í virkisbygningum. 
Maskinverkstaðurin hevur haraftrat 
ymiskar “nisjur”, sum eitt nú trapp­
ur, gelendarar, dragarar og besløg 
av ymiskum slag. Slíkt er altíð eftir 
bílegging frá privatfólki ella fyritøk­
um - alt eftir, hvussu viðskiftafólk 
vilja hava tað.

Áway við 
tænastum til 
skipaflotan

Tað eru brøðurnir, Tollakur og Álvur Joensen, sum eiga og reka maskinverkstaðin Áway í Norðragøtu.

Skipavinnan, alivinnan og fiskavirkisvinnan 
hava nógvar ringvirkningar við sær, og tað 
er ikki minst her, at maskinverkstaðurin 
í Norðragøtu hevur sítt virksemi


